ԱՄՓՈՓԱԹԵՐԹ
«Օտարերկրյա պետությունների (տարածքների) իրավասու մարմիններին ֆինանսական հաշիվների մասին տեղեկության փոխանցման, հարկային մարմնի կողմից այդպիսի իրավասու մարմիններից տեղեկության ստացման կարգերը, ինչպես նաև փոխանցված ֆինանսական հաշիվների մասին տեղեկությունների պահպանության պահանջները սահմանելու մասին» ՀՀ կառավարության որոշման նախագծի վերաբերյալ

	1. ՀՀ ֆինանսների նախարարություն
	25.12.2024թ.

	
	N01/2-3/27464-2024

	Ս.թ. դեկտեմբերի 19-ի Ձեր թիվ 01/3-4/80873-2024 գրությամբ ներկայացված՝ «Օտարերկրյա պետությունների (տարածքների) իրավասու մարմիններին ֆինանսական հաշիվների մասին տեղեկության փոխանցման, հարկային մարմնի կողմից այդպիսի իրավասու մարմիններից տեղեկության ստացման կարգերը, ինչպես նաև փոխանցված ֆինանսական հաշիվների մասին տեղեկությունների պահպանության պահանջները սահմանելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն

	2. ՀՀ կենտրոնական բանկ
	30.01.2025թ.

	
	15.1-07/75-25

	Տեղեկացնում ենք Ձեզ, որ Ձեր կողմից ներկայացված «Օտարերկրյա պետությունների (տարածքների) իրավասու մարմիններին ֆինանսական հաշիվների մասին տեղեկության փոխանցման, հարկային մարմնի կողմից այդպիսի իրավասու մարմիններից տեղեկության ստացման կարգերը, ինչպես նաև փոխանցված ֆինանսական հաշիվների մասին տեղեկությունների պահպանության պահանջները սահմանելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի
	Ընդունվել է ի գիտություն

	3. ՀՀ արդարադատության նախարարություն
	27.01.2025թ.

	
	/27.3/3092-2025

	1. «Օտարերկրյա պետությունների (տարածքների) իրավասու մարմիններին ֆինանսական հաշիվների մասին տեղեկության փոխանցման, հարկային մարմնի կողմից այդպիսի իրավասու մարմիններից տեղեկության ստացման կարգերը, ինչպես նաև փոխանցված ֆինանսական հաշիվների մասին տեղեկությունների պահպանության պահանջները սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով հաստատված հավելված 1-ի (այսուհետ՝ հավելված 1) 6-րդ կետի համաձայն՝ յուրաքանչյուր պանակի ստեղծումից հետո, հարկային մարմինը Սխեմայի կիրառմամբ իրականացնում է վավերացում՝ տվյալների որակը և ֆայլերի համապատասխանությունը ապահովելու նպատակով՝ նվազեցնելով ստացող Հաշվետու պետության կողմից ֆայլերի մերժման հավանականությունը: Գտնում ենք՝ անհրաժեշտ է հստակեցնել, թե յուրաքանչյուր պանակի ստեղծումից հետո ինչ ժամկետում պետք է իրականացվի վավերացումը:
	Ընդունվել է 
Սահմանվել է ժամկետ՝ պանակի ստեղծումից հետո 7 աշխատանքային օրվա ընթացքում։

	2.	Հավելված 1-ի 9-րդ կետի 1-ին և 2-րդ ենթակետերում անհրաժեշտ է հստակեցնել «սահմանված ժամկետում» ձևակերպումը՝ պարզ չէ, թե որտեղ են սահմանված համապատասխան ժամկետները:
	Ընդունվել է 
Ժամկետը սահմանվել է 7 աշխատանքային օր։

	3.	Հավելված 1-ի 10-րդ կետի «դիմացի կողմից» ձևակերպումն անհրաժեշտ է վերանայել և փոխարինել «Հաշվետու պետության կողմից» բառերով՝ նկատի ունենալով Հավելված 1-ում կիրառվող ձևակերպումները:
	Ընդունվել է

	4.	Նախագծի 2-րդ կետով հաստատված հավելված 2-ի (այսուհետ՝ Հավելված 2) 3-5-րդ կետերի համաձայն՝ հարկային մարմինը, օգտագործելով համաձայնեցված գաղտնագրման մեթոդը, գաղտնազերծում է Հաշվետու պետության կողմից Համակարգի միջոցով ստացված պանակը։
Պանակը ստանալուց հետո Համակարգը կատարում է որակի վերահսկում՝ վավերացնելով ֆինանսական հաշիվների համար Սխեմայի պարտադիր բոլոր տարրերի և սահմանված ձևաչափով լրացված տեղեկությունների առկայությունը:
Հարկային մարմինը ուղարկում է Հաղորդագրություն յուրաքանչյուր Հաշվետու պետությանը՝ նշելով, թե արդյոք ֆայլերն ընդունվել կամ մերժվել են՝ մերժման դեպքում նշելով մերժման հիմքերը, ինչպես նաև Սխեմայի ֆայլի և դրա գրառումների վավերացման արդյունքները:
Գտնում ենք՝ անհրաժեշտ է հստակեցնել, թե ինչ ժամկետներում են իրականացվելու համապատասխանաբար գաղտնազերծումը, որակի վերահսկումը և հաղորդագրության ուղարկումը: Բացի այդ, վերանայման կարիք ունի «սահմանված ձևաչափով» ձևակերպումը՝ պարզ չէ, թե ում կողմից կամ ինչ իրավական ակտով սահմանված ձևաչափին է կարգավորումը վերաբերում:
	Ընդունվել է

	5.	Նախագծի 3-րդ կետով հաստատված հավելված 3-ում հստակեցման կարիք ունեն «անձնական բանալի», «հանրային բանալի», «հատուկ հանրային բանալի» և «մասնավոր բանալի» հասկացությունները: Նույն դիտարկումը վերաբերում է Նախագծում կիրառվող «պանակ» հասկացությանը՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 3-րդ մասը, համաձայն որի՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
	Ընդունվել է

	4. ՀՀ վարչապետի աշխատակազմի ֆինանսատնտեսագիտական վարչություն
	15.05.2025թ.

	
	02/16.2/15778-2025

	1.	Որոշման նախագծի  N1 հավելվածով սահմանող օտարերկրյա պետությունների (տարածքների) իրավասու մարմիններին ֆինանսական հաշիվների մասին տեղեկության փոխանցման կարգում կիրառվող հասկացություններնը ներկայացված են թերի, մասնավորապես բացականում է կարգում կիրառվող «պանակ» հասկացության սահմանումը, այն դեպքում երբ այն սահմանվում է N2 հավելվածով սահմանող հարկային մարմնի կողմից օտարերկրյա պետությունների (տարածքների) իրավասու մարմիններից ֆինանսական հաշիվների մասին տեղեկության ստացման կարգում կիրառվող հասկացություններնի մեջ: Այսինքն, ստացվում է, որ N1 հավելվածով հաստատվող կարգում պարզ չէ, թե ինչ է «պանակ»-ը:
	Ընդունվել է 


	2.	Որոշման նախագծի  N3 հավելվածով սահմանող փոխանցված ֆինանսական հաշիվների մասին տեղեկությունների պահպանության պահանջները նախատեսում են N2 հավելվածով սահմանող «բանալի»-ների կիռարություն նաև հաշվետու պետության համար փոխանցվող պանակների մասով, իսկ  «բանալի»-ների սահմանումները բացկայում են որոշման նախագծի  N1 հավելվածով սահմանող օտարերկրյա պետությունների (տարածքների) իրավասու մարմիններին ֆինանսական հաշիվների մասին տեղեկության փոխանցման կարգում:
	Ընդունվել է 
Բանալիների սահմանումները ներկայացվել են միայն N3 հավելվածում, որտեղ էլ նկարագրված է դրանց կիրառությունը։

	3	Որոշման նախագծի հիմնավորման մեջ անհարաժեշտ է ներկայացնել առաջարկվող կարգերով ներկայացվող լուծումները, այնինչ ներկայացված են միայն սահմանավող կարգերի վերնագրերը: 
Ելնելով վերոհիշյալից, առաջարկում ենք որոշման նախագիծը  և հիմնավորումը լրամշակել վերը նշված դիտողություններին և առաջարկություններին համապատասխան:
	Ընդունվել է

